
słowo tydźenja

www.recny-centrum-witaj.de       

čo. 20

Słowo tydźenja je z pjera Lubiny Hajdukoweje.

WOBĆEŽNY

a)  z drjewom wobdaty
b)  napinacy
c)  wjele wažacy

Prawa je wotmołwa b.

Adjektiw wobćežny wužiwa so rady w rozprawnistwje za politiske procesy, kotrež su dołhotrajne  
a napinace. Tola tež ćělne napinanje hodźi so z wobćežny wopisować.

Takle móžeš to tež prajić
napinacy, ćežki, njelochki 

Přikłady z rěčneho korpusa 
Na dźeń trajacej konferency w Annapolisu bě ameriski prezident George W. Bush Israelčanow kaž 
Palestinjanow naležnje napominał, měrowy proces po wjele lět trajacej stagnaciji zaso wožiwić. Rice 
pokaza na to, zo je puć k měrej wobćežny a połny rizikow. (Serbske Nowiny 2007, oktober-december)
To je druhdy wobćežny, běrokratiski puć, ale wuhlady na wuspěch su dobre. (Serbske Nowiny 2007,  
julij-september)
Z garbarnjow sylnje smjerdźeše. Wón zawiny na nahłu šćežku na Mikławšk. Bě drje to dosć wobćežny 
puć – wjac hač sto schodźenkow, ale wón bě krótši hač přez město. (Jurij a Jan Wjela, Bjez prócy a potu 
njepřińdźeš k złotu. Wobrazki ze žiwjenja Jana Radyserba-Wjele, Budyšin 1965)


